
Kesyon Moun Poze Souvan konsènan Ebola 

 
Kisa Ebola ye? 
Ebola se yon maladi grav, ki touye moun souvan. Se yon viris ki lakòz moun pran maladi a. 
 
Kijan Ebola simaye? 
Ebola simaye lè gen kontak dirèk (kote po kò w louvri oswa bouch ou, je w oswa nen w) avèk  

 Likid kò (tankou san, vomi, pipi, poupou ak swe) yon moun ki gen Ebola. Moun vinn kontajiye 
sèlman apre yo komanse gen sentòm yo, tankou lafyèv. 

 Objè sal ak likid kò nan yon moun malad ak Ebola. 

 Kò yon moun ki mouri de maladi Ebola a. 
 
Ebola pa simayen nan lè a oswa tou senpleman paske ou te tou pre yon moun ki enfekte. Li difisil anpil pou 
transmèt Ebola ba lòt moun nan yon kontak ki fèt vit epi ki òdinè, tankou bay lamen, oswa si ou rankontre 
avèk yon moun nan tren. 
 
Pandan epidemi, maladi a ka simaye nan anviwònman swen sante si travayè pa mete Kouvèti pou 
pwoteksyon epi pran prekosyon apwopriye.  
 
Èske kèk fliyid kò a pi enfektye pase lòt yo? 
Wi. Sèten kalite fliyid kò a, tankou san, vomi ak poupou ka pi enfektye pase lòt fliyid yo, tankou saliv ak swè. 
Se paske san, vomi ak poupou kenbe plis viris la (oswa “chaj viral” la). Epitou, fliyid kò sou pasyan ki malad 
anpil yo (tankou yon etap maladi a ki pi grav) pi enfektye pase fliyid kò moun ki rapòte sentòm yo pou 
premye fwa. 
 
Ki sentòm Ebola? 
An jeneral, maladi a kòmanse avèk yon lafyèv toudenkou, pètèt avèk maltèt ak doulè nan jwent ak misk. Kèk 
lòt sentòm ki ka genyen se: 
 

 Kèplen 

 Feblès 

 Dyare 

 Vomisman 

 Doulè nan lestomak 

 Bouch pa bon 
 
Men sa kèk pasyan ka genyen tou: 
 

 Gratèl 

 Zye wouj 

 Hòkèt 

 Tous 

 Gòj fèmal 
 

 Doulè pwatrin 

 Pwoblèm pou respire 

 Pwoblèm pou vale 

 Kò yo senyen andedan ak deyò  
 
 

Kilè sentòm yo fèk parèt? 
An jeneral sentòm yo parèt uit (8) a 10 jou apre moun nan te ekspoze men yo ka parèt nenpòt kote ant de (2) 
ak 21 jou apre moun nan te ekspoze. Moun sèlman vin kontajye apre yo kòmanse gen sentòm yo, tankou 
lafyèv. 
 
Si yon moun pa devlope sentòm yo nan 21 jou apre yo ekspoze, li se pa nan risk pou Ebola. 

Kijan Ebola se yon maladi ki grav? 
Gravite maladi a pa menm selon pasyan an, men plis pase 50% pasyan ki gen Ebola te mouri pandan dènye 
epidemi yo.  

 
Kijan yo trete Ebola? 
Pa gen medikaman ki apwouve pou Ebola. Tretman an konsantre sou swen sipò epi li ka bezwen sipò nan 
inite swen entansif. Vaksen eksperimantal ak tretman yo nan devlopman, men yo poko fè tès final pou 
sekirite oswa efikasite nan moun. 

 
Èske enfeksyon Ebola kapab evite? 
Men kèk mezi pou anpeche maladi a simaye: 

 Idantifye byen vit moun ki ta ka enfekte avèk viris Ebola 

 Izole pasyan ki gen Ebola pou yo pa pran kontak avèk moun ki pa enfekte  

 Swiv gid pou kontwole enfeksyon an nan sant swen sante yo (sètadi, esterilize ekipman medikal yo 
epi mete ekipman pwoteksyon pèsonèl ki apwopriye) 

 Siveyans sante a nan moun ki te ka vin an kontak ak yon moun ki enfekte 
 
Èske mwen arisk si mwen te ale nan Afrik-de-Lwès? 
Ou pa arisk sof si ou vwayaje nan Guinea oswa Syera Leòn oswa ou te gen kontak dirèk ak likid kò nan yon 
moun ki gen Ebola oswa avèk yon moun kit e mouri ak Ebola. Moun sèlman vinn kontajye apre yo kòmanse 
gen sentòm yo, tankou lafyèv. 
 
Si ou te vwayaje nan lòt pati nan Lafrik plis pase Guinea ak Syera Leòn, ou pa arisk pou Ebola. 
 
Sant pou Prevansyon ak Kontwòl Maladi (CDC) bay yon konsiltatif vwayaj pou mande tout moun ki abite US 
pou evite vwayaj ki pa esansyèl pou al Syera Leòn ak Guinea: http://wwwnc.cdc.gov/travel/notices. Vizite sit 
entènèt CDC a pou enfòmasyon ki pi nan monte-a- dat sou epidemi sou Ebola: 
http://www.cdc.gov/vhf/ebola. 
 
Èske mwen kapab pran Ebola nan tren? 
Pètèt pa gen risk pou pran Ebola lè ou pran sèvis transpò piblik. Ou pa bezwen pran prekosyon lè ou nan 
transpò piblik. Men, pou evite maladi komen yo, tankou grip, Depatman Sante (Health Department) 
rekòmande pou ou lave men ou souvan.   
 
Èske Ebola kapab simaye lè moun ki genyen li etènye oswa touse? 
Dapre CDC, pa gen prèv ki montre Ebola transmèt lè moun ki genyen li touse oswa etènye. Ebola simaye nan 
kontak dirèk avèk san oswa fliyid kò yon moun ki malad avèk Ebola; viris la pa simaye nan lè a (tankou viris 
maladi lawoujòl). Men, gwo goutlèt (k ap degoute oswa espre) sekresyon respiratwa oswa lòt sekresyon yon 
moun ki malad avèk Ebola kapab enfektye, epi poutèt sa sèten prekosyon (ki rele prekosyon estanda pou 
kontak ak goutlèt) rekòmande pou pran nan anviwònman swen sante pou evite transmisyon Ebola pasyan yo 
ba pèsonèl swen sante ak lòt pasyan oswa manm fanmi yo. Pou jwenn plis enfòmasyon, gade konsèy CDC sou 
sitwèb: http://www.cdc.gov/vhf/ebola/pdf/infections-spread-by-air-or-droplets.pdf. 
 
Kisa mwen ta dwe fè si mwen panse mwen gen Ebola? 
Si ou te vizite youn nan peyi ki afekte yo epi si ou gen lafyèv nan 21 jou apre ou te kite peyi a, rele 911  
touswit. Ou ap resevwa èd kèlkeswa kondisyon imigrasyon oswa kapasite ou pou ou peye Sonje pou fè 
pèsonèl medikal la konnen ki kote ou te vwayaje epi si ou te gen kontak dirèk avèk yon moun ki te ka gen 
Ebola. Pou jwenn plis enfòmasyon, rele 311. 
Èske fòk mwen ta enkyete m sou chen bèt kay mwen oswa chat? 
Pa gen okenn rapò sou chen oswa chat ki gen sentòm Ebola oswa fè lòt moun vinn malad avèk Ebola. Risk 
pou yon bèt kay nan peyi Etazini an ekspoze a Ebola ba anpil, men si yon bèt te ekspoze, CDC a rekòmande ke 

li dwe evalye pa ofisyèl sante piblik ak yon veterinè. Plis enfòmasyon sou bèt disponib nan 
http://www.cdc.gov/vhf/ebola/transmission/qas-pets.html. 
 
Èske mwen ta dwe itilize nenpòt pwodui netwayaj espesyal oswa metòd nan kay mwen, biznis oswa yon 
bilding lè w ap netwaye likid kò, paske nan epidemi an Ebola nan Afrik de Lwès? 
Non. Sèvi ak pwodui netwayaj nòmal, epi toujou pran prekosyon apwopriye lè w ap netwaye nenpòt likid kò 
(tankou san oswa vomi). Si yon ka konfime se nan kontaminasyon likid kò li bay Ebola an deyò yon etablisman 
swen sante, Depatman Sante pral evalye sit la epi yo pral fè aranjman pou netwaye san danje pa yon 
kontraktè pwofesyonèl. 
 
Kisa mwen ta dwe fè si mwen gen estrès konsènan deklanchman Ebola? 
Deklanchman maladi tankou epidemi Ebola kapab bay estrès. Moun yo ka santi yo enkyete, fwistre oswa 
enpuisan. Li nòmal pou santi ou nan fason sa a. Eseye pran pasyans avèk tèt ou ak moun ki nan antouraj ou, 
epi bay tèt ou yon ti tan pou siviv.  
 
Pou jwenn plis enfòmasyon, tankou ti konsèy espesyal sou fason pou siviv avèk estrès, fason pou konnen si 
ou bezwen èd pwofesyonèl ak fason pou jwenn li, gade “Fason pou Reyaji nan Evènman ki 
Bay Estrès” (Dealing with Stressful Events): http://www.nyc.gov/html/doh/downloads/pdf/cd/ebola-
stressful-events-cr.pdf. 
 
Si oumenm oswa yon moun ou konnen bezwen èd, rele LifeNet (800-543-3638), yon liy ki bay èd 24 sou 24, 
sèt jou pa semèn. Èd la disponib nan anpil lang, epitou enfòmasyon ou bay yo ap rete an prive. 

